
Ticondziso kumfundzi

1. Utawunikwa emaminitsi ekufundza la-15 ngembi kwekucala kuphendvula
leSivivinyo.
Fundzisisa kahle tonkhe ticondziso kanye nemibuto.
Phendvula yonkhe imibuto.

Sebentisa incwadzi yekuphendvulela lonikwe yona kubhala tonkhe

timphendvulo takho.

Sivivinyo sicala ekhasini lelilandzelako.

Ungaphenyi likhasi ngembi kwekutsi utjelwe kutsi wente njalo.

Umbuto 1: Sivisiso

Fundza letheksthi bese uphendvula imibuto lelandzelako.

Kutfutfukiswa Kwebantfwana Kusikhiya Lesivula Likusasa Letfu

Imbalwa kakhulu imisebenti yelihhovisi lamengameli. Leminye yayo ifaka ekhatsi sikhatsi
sasekuseni usemkhatsini kwebantfwana labancane. Madvute nje bengihambele umcimbi
wekuvulwa kwenkhulisa i-Little Flower eBizana eMpumalanga Kapa, lapho ngicitse khona

sikhatsi nalabanye baholi besikhatsi lesitako belive lakitsi.

Lenkhulisa isandza kwakhiwa yinhlangano yekutfutfukisa i-Impande South Africa
ngekwesekelwa yiNelson Mandela Foundation. Ngitsintseke kakhulu ngekutibophelela
kwebasebenti balenkhulisa ngekutsi besekele ummango nebantfwana bawo. Bangitjele
ngebumatima labahlangabetana nabo nayisacalwa lenkhulisa. Bebanebumatima
bekukhokhela basebenti kodvwa bebachubeka beta emsebentini. Bangitjele nekutsi
nanoma imindeni beyehluleka kukhokha tindleko temntfwana lekuyimali le-R20
umntfwana ngamunye, labo bantfwana bebangajikiswa babuyiselwe emakhaya.
Kutibophelela kwebasebenti balenkhulisa kumcoka ngobe iyindzawo yekutfutfukiswa
kwebantfwana.

Tinkhulisa tingangetihlabatsi telwandle eveni lonkhe jikelele. Tinkhulisa letinyenti tacalwa
bomake bemmango. Bebasita batali labadzinga kutsi bantfwana babo banakekelwe
ngalesikhatsi basemisebentini. Bomake ngibo labakwati kunakekela bantfwana kwengca
wonkhe umuntfu, kungako nje nesisho sitsi intsandzane lenhle ngumakhotfwa ngunina.
Linyenti laletinkhulisa tacalwa tisebenta njengetindzawo tekushiya bantfwana. Letinyenti

setikhulile tatfutfuka kute tikhone kufaka imfundvo lesisekelo emisebentini yato.

Njengahulumende, sitsetse sinyatselo sekutfutfukisa emazinga ekunakekela nekwenta
kutsi tinsita titfolakale etinkhulisa. Loko kwenta kutsi tikhone kuchuba imisebenti lefanele
ebantfwaneni labancane kute balungele kufundza lokuhlelekile. NgaMabasa 2022,
siwuphotfulile umsebenti wekususa kusebenta kwetinkhulisa eTikweni leTekutfutfukiswa

Kwemmango uye eTikweni leTemfundvo Lesisekelo.

Loku kwentelwa kutsi kuchunyaniswe kutfutfukiswa kwemntfwana kute kube yincenye
yekharikhulamu yemfundvo lehlelekile. LeliTiko libuye liceceshe liphindze litfutfukise

basebenti betinkhulisa letiseveni lonkhe.

Ngenca vyekutsi lokufundza lokusisekelo kumcoka emphumelelweni yemntfwana
eminyakeni letako, umtsetfo weTemfundvo Lesisekelo uhlongota kutsi kuphoceleleke
bonkhe bantfwana kutsi batfole imfundvo yasetinkhulisa yeminyaka lemibili ngembi
kwekucala libanga lekucala. Lesi sigaba lapho bantfwana kufuneka bafundziswe kufundza

babe badlala nekutsi lokungenani batfole sinye sidlo selusuku.

Tinkhulisa atilungiseleli kuphela kutsi bantfwana belive lakitsi labancane baphumelele
esikolweni. Tiphindze tibe ngumtfombo lomcoka wetemabhizinisi newekuvula ematfuba
emisebenti. Letinkhulisa tiyincenye lebalulekile yemnotfo. Tisimamisa tindlela tekutiphilisa
kakhulukati kubomake, lekuyindlela leyengeta ekwakheni ematfuba emisebenti
emimmangweni leminyenti. Ngalesikhatsi sihlaselwa ngulolubhubhane lwe-COVID-19,
tinkhulisa tashayeka kakhulu. Tatibonakala tihawulisa utengcela bucalu. Letinkhulisa
betincike etindlekweni tekufundza kute tikhone kuhlala tisebenta. Betingasakhoni
kukhokhela basebenti bato kantsi nebatali labanyenti balahlekelwa yimisebenti yabo
bangasakhoni kugcina bantfwana babo bafundza. Kwadzingeka kutsi letinkhulisa tivalwe
ngci! Ngenca yaloko, Hulumende wasungula Sikhwama seTinkhulisa kute sincedze
tonkhe tinkhulisa letalahlekelwa yimali nekutenta kutsi tikhone kuphindze tisebente. Live

belingaba yini nje ngaphandle kwalesikhwama?

Kunika bantfwana betinkhulisa emathulusi labawadzingako kute baphumelele emphilweni
kungumsebenti lekufuneka siwutfwale sisonkhe. Kufuneka sichubeke sente konkhe
lokusemandleni etfu njengaHulumende, singumkhakha lotimele futsi sitinhlangano

tekutfutfukisa kwesekelwa kwebantfwana.

Tinkhulisa tinemisebenti yato lemcoka letiyiphakelako yekufundzisa bantfwana bakitsi
kubanakekela noma kuvula ematfuba etemabhizinisi. Tibuye tifake ligalelo lelikhulu
ekuphumeleliseni letinhloso tetfu temigomo yentfutfuko. Ngenca yekutsi lomnotfo
wekunakekela uphetfwe kakhulu bomake, kwesekelwa lokunje kwengeta kakhulu

ekubasiteni etindzaweni letingenamatfuba emisebenti.

Bantfwana labakuletinkhulisa basitukulwane lesitako saseNingizimu Afrika. Kumele
baphile ngalokuphelele njengebantfu labenta imisebenti yemakhono nekutsi babe

takhamuti letihamba embili.

[Isusulwe ku-Vuk’'uzenzele Lushicilelo lwekucala Lweti 2022]

1.1 Ngekusho kwaletheksthi ingakanani imisebenti yelihhovisi lamengameli?

Minyenti kakhulu
Imbalwa kakhulu
Isabalele kakhulu
Mikhulu kakhulu (1)

o 0O o >

1.2 Nguyiphi inkhulisa bekahambele kuyo lombhali?

Little Flower

Nelson Mandela Foundation

Litiko LeTekutfutfukiswa

Impande South Africa (1)

o 0O o >

1.3 Lenkhulisa isandza kwakhiwa yinhlangano yekutfutfukisa i-Impande South Africa
ngekwesekelwa yiNelson Mandela Foundation.

Kuchaza kutsini ‘kwesekelwa’?

Kuyekelelwa

Kutfungatsiswa

Kwelekelelwa

Kubumbana ()

O 0O W >

1.4 Ngubuphi bumatima labahlangabetana nabo nabasacala inkhulisa yase-Bizana

eMpumalanga Kapa?

Kutibophelela kwebasebenti

Kukhokhela basebenti

Kuphelelwa kwebatali yimisebenti

Kuhlaselwa lubhubhane i-Covid-19 (1)

o 0O o >

1.5 Ngekusho kwaletheksthi ngusiphi sizatfu kuletilandzelako lekungesiso lesenta kutsi
tinkhulisa tisuswe eTikweni leTekutfutfukiswa Kwemmango tiye eTikweni

leTemfundvo Lesisekelo?

Kute kufundza kube yincenye yekharikhulamu yemfundvo lehlelekile.
Kute kuchunyaniswe kutfutfukiswa kwemntfwana.
Kutfutfukisa basebenti labasetinkhulisa letiseveni lonkhe.

o 0O o >

Kute kubonakale kutsi letinkhulisa tiyincenye lebalulekile yemnotfo. (1)

1.6 NgaMabasa 2022, siwuphotfulile umsebenti wekususa kusebenta kwetinkhulisa

eTikweni leTekutfutfukiswa Kwemmango uye eTikweni leTemfundvo Lesisekelo.

Leligama lelicindzetelwe kulomusho longenhla lichazani?

A Kuchubeka

B  Kucedza

C Kwenta

D Kuhlola (1)

1.7 Lesisigaba lapho bantfwana kufuneke bafundziswe kufundza babe badlala nekutsi

lokungenani batfole sinye sidlo selusuku.

Lenkhulumo lecindzetelwe Kkulesitatimende lesingenhla ichazani nasilandzela

kufundziswa kwebantfwana etinkhulisa?

Imisebenti yekubafundzisa ayihlanganiswe nekudlala.
Kufanele bahlale badlala emaklasini.
Kufanele banikwe sikhatsi lesinyenti sekudlala.

o o0 o >r

Thishela akabadlalise ngaso sonkhe sikhatsi. (1)

1.8 Uhlongotani umtsetfo Wetemfundvo ngaletinkhulisa?

A Kuchunyaniswa nekutfutfukiswa kwemntfwana kute kube yincenye
yekharikhulamu.

B  Kube nemfundvo nekutfutfukisa basebenti labasetinkhulisa letiseveni
lonkhe.

C  Kube nemisebenti lefanele ebantfwaneni labancane balungele kufundza
lokuhlelekile.

D Bonkhe bantfwana batfole imfundvo yasetinkhulisa yeminyaka lemibili

ngembi kwekucala libanga lekucala. (1)

1.9 Letinkhulisa tingangetihlabatsi telwandle emhlabeni wonkhe jikelele

Lesinongo senkhulumo lesicindzetelwe sichazani ngetinkhulisa eveni ngekusho

kwaletheksthi?

Tinkhulisa titfolakala ngaselwandle emhlabeni wonkhe.
Tinkhulisa tisetjentiswa bantfu labahlala ngaselwandle.

Tinkhulisa tinyenti kakhulu emhlabeni wonkhe.

o O o >

Tinkhulisa takhiwe lapho kunetihlabatsi khona. (2)

1.10 Tisimamisa tindlela tekutiphilisa kakhulukati kubomake, lekuyindlela leyengeta

ekwakheni ematfuba emsebenti emimmangweni leminyenti.

Lenkhulumo lengenhla ichazani?

Imphilo kubomake iba ngulencono ngoba batfola imisebenti.
Bomake bayanetseteka ngekuhlala kuletinkhungo.

Emakhaya alabomake labasebenta etinkhulisa ayaphila.

o O o >

Bomake batfola tindlela letinsha tekunakekela bantfwana. ()

1.11 Hulumende wasungula Sikhwama seTinkhulisa.

Lichaza kutsini leligama ‘wasungula’?

A Wacela

B  Wahlola

C Wancusa

D Wacala (2)

1.12 Bomake ngibo labakwati kunakekela bantfwana kwengca wonkhe umuntfu,

kungako nje nesisho sitsi intsandzane lenhle ngumakhotfwa ngunina.

Ngabe lenkhulumo lecindzetelwe ingumbono nobe iliciniso yini? Khetsa

imphendvulo leshaya emhlolweni kuletilandzelako:

A Kuliciniso ngobe phela bomake lababeleka bantfwana.

B  Kungumbono ngobe bakhona labanye bobabe labanakekela kahle
bantfwana kwengca bomake.

C  Kungumbono ngobe bobabe batsandza bafana kuphela.

D  Kuliciniso ngobe bomake baneluvelo kakhulu kwengca bobabe. (2)

1.13 Linyenti laletinkhulisa lacalwa bomake.
Ngukuphi lokuchaza inkhulisa ngekusho kwalomusho longenhla?

A Inkhulisa yindzawo lapho kugadvwa khona bantfwana nabasandza
kutalwa kuya eminyakeni lemine.

B Inkhulisa kulapho kugadvwa khona bantfwana labangephasi
kweminyaka lemibili.

C Inkhulisa yindzawo yekukhulisa bantfwana labaneminyaka lemibili.

D Yindzawo yekukhulisa bantfwana labangetulu kweminyaka lemibili. (1)

1.14 Umbhali bekachaza kutsini nakatsi ‘Tatibonakala tihawulisa utengcela bucalu?’

Kunganakwa nekubakhona kwebantfwana.
Yindlela letinhle ngayo, tingasafani nakucala.

Bese kutfutsiwe kutindzala todvwa.

o 0O o >

Kungabi khona umnyakato lowenteka kuto. (1)

1.15 Bomake ngibo labakwati kunakekela bantfwana kwengca wonkhe umuntfu, kungako
nje nesisho sitsi intsandzane lenhle ngumakhotfwa ngunina.

Lenkhulumo lengenhla iyinkhulumo letsatsa luhlangotsi. Ngabe ngukuphi lengafuni
kusitjela kona ngabomake?

A Banelutsandvo

B  Banekunakekela

C Baneluvelo

D Banelunya (1)

1.16 Kulemisho lelandzelako khetsa umusho locuketse umusho loyinhloko kanye

nalokhontile.

A Bebanebumatima bekukhokhela basebenti kodvwa bebachubeka beta
emsebentini.

B  Tatibonakala tihawulisa utengcela bucalu.

C  Kute tikhone kuhlala tisebenta.

D Letikhungo betincike etindlekweni tekufundza. (1)

1.17 Live belingaba yini nje ngaphandle kwalesikhwama?

Loluphawu lolucindzetelwe ekugcineni kwalenkhulumo lusebente muphi umsebenti

kulomusho?

A Kubuta sive kute siphendvule.

B  Ngumbuto longadzingi mphendvulo.

C  Kukhombisa kungabaluleki kwalokukhulunywa ngako.

D  Kukhombisa kungahambelani nalokushiwoko. (2)

1.18 Kuchazani kuba ngumtfombo lomcoka wetemabhizinisi ngekusho kwalenkhulumo

lekuletheksthi lengenhla?

Kuvula ematfuba lamanyenti etemabhizinisi
Kungatfolakali kwemisebenti kalula

Kucashwa kwabomake kuphela kutikhungo

O 0O W >

Kuba nesikhatsi lesinyenti usemsebentini (2)

1.19 Nguyiphi ingcikitsi yembhali waletheksthi loyifundzile? Khetsa imphendvulo leshaya

khona kuleti letilandzelako:

A Umbhali usitjela ngekubaluleka kwetinkhulisa.

B Umbhali ufuna kusikhombisa kubaluleka kwabomake.
C Umbhali ufuna kuveta kubaluleka kwabokhewane.
D

Umbhali ufuna kusitjela ngemtselela we-COVID-19. (1)
1.20 Letheksthiicondziswe kutiphi tetsamelilwati?

Icondziswe kubomake.
Icondziswe kubaphatsi betinkhulisa.

Icondziswe kubo bonkhe bantfu.

o 0O o >

Icondziswe kutikhulu temfundvo. (1)

1.21 Letheksthi loyifundzile iluhlobo luni Iwembhalo nasibuka timphawu tayo?

A Yinkhulumoluhlolo ngobe kuhlolwa kusebenta kwetinkhulisa.

o8]

Yinkhulumo leyetfulelwa sive ngobe kunesikhulumi lesetfulako.

C  Ngumbiko lomayelana nesimo setemnotfo ngobe ibika ngekutfutfuka
kwemnotfo.

D  Yinkhulumomphikiswano ngobe kunesikhulumi lesikhuluma ngebuhle (1)

bemisebenti yabomake.

1.22 Letheksthi loyifundzile iveta luphi luvo lwembhali kulelandzelako?

A Kuncoma

B  Kugceka

C  Kunyembenya

D  Kwehlulela 1)

1.23 Bantfwana labakuletinkhulisa basitukulwane lesitako saseNingizimu Afrika. Kumele
baphile ngalokuphelele njengebantfu labenta imisebenti yemakhono nekutsi babe

takhamuti letihamba embili.

Ngusiphi sizatfu lesibalulekile sekufundziswa kwebantfwana labancane eveni lakitsi

ngekusho kwaletheksthi?

Sekuphumelela libanga lelishumi

Sekucinisela etifundvweni

Sekungalahli litsemba

Sekuba baholi bakusasa (1)

o 0O o >

1.24 ‘Intsandzane lenhle ngumakhotfwa ngunina’
Hlola ubuye wesekele kutsi lesaga lesingenhla umbhali usisebentise kahle yini?

A Sisetjentiswe kahle ngobe kukhulunywa ngabomake labanakekela
bantfwana.

B  Sisetjentiswe kahle ngobe labantfwana basuke batintsandzane.

C Sisetjentiswe kahle ngobe wonkhe umntfwana unakekelwa batali.

D Sisetjentiswe kahle ngobe bomake lababaluleke kakhulu. (2)

1.25 Ngusiphi sifundvo lositfole ngekufundza letheksthi?

A  Kubaluleka kwabomake emmangweni

B  Kubaluleka kweSikhwama seTinkhulisa

C  Kubaluleka kwetinkhulisa netindzawo tekushiya bantfwana

D  Kubaluleka kwekutfutfukiswa kwemnotfo welive (2)
[25]

Umbuto 2: Ematheksthi latibonwa

2.1 Imidvwebolwati

Fundza lomdvwebolwati bese uphendvula imibuto lelandzelako.

’ EMACINISO NGEKUVUTA KWEMANTI ‘

Impompi levuta litfonsi ngalinye ngemzuzu
munye ingadala kucitseka lokungetulu kwe-

11 S62 emalitha
Ngemnyaka

kwala-341 ngelusuku nobe ngetulu.

Bewati nje kutsi?
Kuvuta lokuncane kwemanti ngemnyaka
kudala tindieko letilinganiselwa ku-

7
ey
Ishawa levuta

Sigidzintsatfu (Trillion) semalitha e

emanti lalahleka I
e e e kwemalitha la-1 892
ngemnyaka munye.

Lungisa

Kuvuta ngekunakisisa onkhe emawashela
1 1 etimpompi nemaraba laphelile uphindze
ufake lamasha nakunesidzingo

Tigidzi temakhaya H

Ntjintja tihlalo tekutikhulula Takhamiti

letindzala ngaleto Buka Luphawu
letineluphawu twekonga tingonga

—
> <

Loko kutawukongela lowo 10 temaphesenti
nalowo mndent emalitha tletindleko
omanti Ia-49 210 1atablekako. tetitikhokhels emanti.

[Ususelwe ku-https://www.contractormag.com]

2.1.1 Lomdvwebolwati longenhla wunika Iwati mayelana nani? Khetsa kuloku

lokulandzelako:

Linani lebantfu labasebentisa emanti
Emalitha emanti ngemnyaka munye

Tigidzi temakhaya lasebentisa emanti

O 0O W >

Linani lemanti lalahlekako emhlabeni

2.1.2 Lomdvwebolwati ucondziswe kutiphi tetsamelilwati?

Bonkhe bantfu labaphila eveni jikelele
Bonkhe bantfu labalungisa kuvuta kwemanti

Kubantfu labanetimpompi etindlini kuphela

o 0O o >

Kubantfwana labashiya timpompi tivulekile ()

2.1.3 Ngusiphi sitatimende lesingachazi kongiwa kwemanti kuleti letilandzelako?

Ntjintja emawashela nemaraba etimpompini.
Ungashiyi ematfonsi lavutako nawucedza kusebentisa impompi.

Gcewalisa ligedlela nawufuna inkhomishi yinye yelitiya.

O 0O W >

Nawugeza imoto tsela emanti ebhakedeni nobe endishini. (2)

2.1.4 Ngumuphi umdvwebo lokhombisa linani lelinyenti kakhulu lemanti lalahlekako

kunayo yonkhe?

Umdvwebo weshawa
Umdvwebo wempompi yelibhavu
Umdvwebo wesihlalo sekutikhulula

O 0O W >

Umdvwebo wengulube yekonga imali (1)

2.1.5 Kubaluleke ngani kusetjentiswa kwemidvwebolwati lefana nalena ekutfumeleni

umlayeto kutetsamelilwati? Khetsa imphendvulo leshaya emhlolweni.

A Kute bonkhe bantfu babone kalula labecwayiswa ngako.

B Kute kubonwe likhono lebabhali lekudvweba kahle imidvwebo.
C Kute ihehe tetsamelilwati ngemibala lesetjentisiwe.
D

Kute bantfu bati kutsi emanti abaluleke kakhulu. (2)

[5]

2.2 Igrafu

Fundza legrafu bese uphendvula imibuto lelandzelako.

o |
70%

TINHLOBO TETITFUTSV TIGITJELWA

INingizimu Afrika live lelinotse kakhulu ngetigitjelwa. Kute umnotfo welive
utfutfuke kumele bantfu babe netindlela letetsembekile tekuhamba
ngekhatsi nekuhambela lamanye emave angaphandle.

[Isuselwe ku-https://www.Fre—epik.com]

2.2.1 Tingaki tinhlobo tetigitjelwa letibalwe kulegrafu?

2.2.2 Kulegrafu bhala tinhlobo LETIMBILI tetigitielwa nemaphesenti ato
ngalokulandzelako:

2.2.2.1 Letisetjentiswa kakhulu nemaphesenti ekusetjentiswa kwato.

2.2.2.2 Letisetjentiswa kancane nemaphesenti ekusetjentiswa kwato.

2.2.3 Umele emaphesenti lamangaki umfanekiso wenhloko yemuntfu ngamunye
kulegrafu? (1)

2.2.4 Letinombolo letivetwe ngulegrafu ngabe tiliciniso yini nasibuka simo lesikuso
eNingizimu Afrika? SEKELA imphendvulo yakho. (2)

2.2.5 Kungamuphi umnyaka lapho kusetjentiswa kwato tonkhe tigitjelwa kwenyuka
kakhulu khona? (1)

2.2.6 Bhala LUNYE Iuhlobo Iwesigitjelwa Ilolusebenta kwetfwala imitfwalo
lenesisindvo lesikhulu kwengca tonkhe. (1)

2.2.7 Ngekucabanga kwakho ngabe kuhle yini kutsi kube nemitsetfo yekulawula

kusetjentiswa kwato tonkhe tigitjelwa? SEKELA imphendvulo yakho. (2)

[10]

Umbuto 3: Sifinyeto

Fundza lesicashunwa bese usifinyeta ngetindlela tekonga imali ngekulandzela

leticondziso letilandzelako:

Nika luhlu lwemaphuzu LASIKHOMBISA ngemisho legcwele.
Bhala tinombolo temisho yakho kusuka ku-1 kuya kula-7.

Gcamisa liphuzu LINYE kuphela kumusho ngamunye.

Sebentisa emagama akho ngalokuphelele.

Sifinyeto sakho asibe nebudze lobungemagama la-70 kuya kula-80.

Khombisa linani lemagama lowasebentisile kubakaki ekugcineni kwesifinyeto.

N o o~ w D PRE

Akukadzingeki kutsi ubhale sihloko sesifinyeto sakho.

TINDLELA TEKONGA IMALI NAKUTSENGWA KUDLA

Imali loyicitsa ngekukhokhela tikweleti tetindlu netimoti ayifani neyekutsenga kudla
ngobe ayikemiswa tinyanga tonkhe. Kudla kona kutsengwa njalo nakunesidzingo.
Kungaba lukhuni kutsi kungemiswa linani lelitawukhokhwa njalo ngenyanga. Loko
kuya ngekutsi yini ledzingekako endlini. Nati tecwayiso longatisebentisa ekongeni
imali nangabe utsenga kudla:

Ningahlangana nakhe emacembu lapho nitawuhlanganisa khona imali yenu ibe
ndzawonye kute yenele loko lenifuna kukutsenga, kunekutsi ubukane nesamba

saloko lokutsengwako uwedvwana.

Kungena esitolo ungati kutsi uyewutsengani ngiko lokubangela kutsi imali icitselwe
lite. Kugwema loko: tilungiselele ngekubhala luhla Iwaloko lekumele kuyewutsengwa.
Luhla Iwakho lucatsanise nemali lehlelelwe kuyewusetjentiswa, ubone kutsi yenele

nobe ayikeneli kute ukhiphe letinye tetintfo letingakabaluleki nangabe tikhona.

Tetayete kusebentisa imali kunekusebentisa emakhadi etikweleti ngobe intalo
yasebhange itakudlela imali leshisiwe.

Kutsenga ngemancozuncozu ngiko lokudla imali ngobe utawube uloku ubuyela
esitolo sekuphelile loko lokutsenge kancane kancane. Kubalekela loko kuhle utsenge
tintfo ngebunyenti ulinganise sikhatsi sekutfola kwakho lenye imali yekuphindze

utsenge lokunye kudla.

Ngembikwekutsi uyotsenga esitolo tsite, cala ucatsanise intsengo yaloko lofuna
kukutsenga kute ukhetse sitolo lesinentsengo lephasi ngobe sitakongela imali.

Ungayi ngeludvumo Iweligama lesitolo ngobe loko kutawumba ekhukhwini lakho.

Labanye bayatsandza kuba neludvumo Iwekutsi bona batsenga tintfo letidulile. Emva
kwaloko bese bamunya sitfupha nelikati bese lilala etiko. Kubukisa ngekutsi wena
unemali kuyintfo lenemtselela lomubi esikhwameni sakho. Kudla kwasemsebentini
kuhle kutsi utiphekele kona kuloku losevele kukhona lapha ekhaya, kunekutsi
uphindze ukhokhe imali utsenge lokunye emakhefi. Khumbula kutsi kudla

lokunemphilo kubita kancane kunaloko lokungenamsoco.

Emva kwekutsenga kudla kwakho, caphela kutsi tonkhe tiliphu takho uyatigcina kute
utewubona lapho udlaphate khona imali ngetintfo letingakabaluleki, wentele kutsi
ngalokutako ulungise emaphutsa kute wonge imali. Lapho ubona kutsi usebentise

imali lenyenti khona, cikelela kutsi uyanciphisa ngalokutako.

Tihlakaniphi nebantfu labangafuni kudlaphatisa imali ngalokungakadzingeki ngulabo
labatawulandzela letecwayiso letingenhla naletinye labatawutetsamela emmangweni

labahlala kuwo.
(lhunyushwe ku Sunday Times: 20 May 2012)

[10]

Umbuto 4: Takhi Netimiso Telulwimi

Fundza lesicashunwa bese uphendvula imibuto lelandzelako.

‘Tekuvakasha lesetimisiwe bekungito letiyindlela lesetjentiswa ngulomphakatsi
ekutfoleni inzuzo. Loko kuhlukubete kakhulu imiphakatsi leyetsembele kulomkhakha.
Sikhetse lendlela yekubasita ekwenteni ncono timphilo tabo kuletikhatsi letimatima’

Kwasho Umphatsiswa.

Ticiwikati tavelonkhe letinyenti nakungesito tonkhe, titfolakala etindzaweni
letisemaphandleni letikhungetfwe kakhulu buphuya nekwesweleka kwematfuba
emisebenti. Lemiphakatsi ikhona kutiphilisa ngekutsi ibeke ematsemba ayo kuleticiwi
tavelonkhe lokungaba ngematfuba ekutisungulela emabhizinisi alabasikati ngobe

ngibo labakhutsele kwengca labadvuna.

‘Lesikhatsi lesikuso sifuna kutsi sonkhe sibambane ngetandla kusita onkhe lawo
malunga emphakatsi latisulu eveni lakitsi.” Kwasho Umphatsiswa.

Tigidzi leti-6 temarandi titawusebenta kutsenga emaphasela ekudla, imikhicito
yekuhlobisa nekuvikela emagciwane, tinsita tetemfundvo nemathangi emangeleti.
Linani lemindeni velonkhe lebalelwa etigidzini leti-7500 litawutfola kwesekelwa

ngalolusito.

Lomphatsiswa utfole kwesekelwa ngulophetse i-SAN Parks. Emalunga esive
sakamdluli ebukhosini bakaMhaule bakaMnisi nesasebukhosini bemaTsonga
esifundzeni saseMpumalanga nawo atfole kwesekelwa. Kuniketwe emaphasela
ekudla la-1500 lafaka ekhatsi insipho, tinsita tekuhlobisa, tifonyo kanye nekudla.
Kubalulekileke kutsi lamaphasela ekudla ladzingeka kakhulu afinyelela ngco lapho
kunesidzingo khona. Umsebenti lomkhulu kwaba kutfola leyo mindeni.

‘Nasengivala, ngitawucinisekisa kutsi leminikelo isite yonkhe imindeni lekhetfwe
njengalehlukumeteke kakhulu ngaletikhatsi letimatima. Ngiyabonga’ Kwasho

Creecy.

[Itsetfwe ku-Government Communications (GCIS), 24" April 2020]

4.1 Leticiwi tigcwele imihlambi yetilwane tasendle
Lelibito lelicindzetelwe ngenhla liluhlobo luni?

Libitomvama
Libitogcogca
Libitongco

o 0O o >

Libitosimo (1)
4.2 Linani lemindeni velonkhe lebalelwa etigidzini leti-7500 titawutfola kwesekelwa
ngalolusito.

Lomusho longenhla uluhlobo luni?

Umusho lombici
Umusho lomagalagala

Umusho loyamile

o 0O o >

Umusho locondzile (1)

4.3 Nika mcondvofana weligama ‘bulukhuni’ lotfolakala kulesicashunwa.

Bumatima
Bumelula
Bunono

Buggcili 1)

O 0O W >

Grade 9 Siswati HL 20



4.4 Ticiwikati tavelonkhe letinyenti nakungesito tonkhe, titfolakala etindzaweni

letisemaphandleni.

Kulomusho longenhla, kunencenye yelibito lecindzetelwe, ngabe isebentani

kuleligama?

Kufinyeta leligama
Kwelula leligama

Kukhulisa leligama

o O o >

Kubabata leligama (1)

4.5 Emadvodza latsetse bafati labanyenti nawo awakashiyelwa ngaphandle

kuloluphakelo.

Khetsa ligama lelichaza lelibintana lelicindzetelwe ngenhla kulawa

lalandzelako:

Bafati
Sitsembu

Emakhosikati

O 0O W >

Bomake (1)

4.6 Loku kuhlukumete kakhulu imiphakatsi leyetsembele kulomkhakha ekutfoleni
inzuzo. Sikhetse lendlela yekubasita ekwenteni ncono timphilo tabo

kuletikhatsi letimatima.

Hlanganisa lemisho lengenhla ngesihlanganisi lesingiso. Khetsa kuleti

letilandzelako:

kungako
ngoba
kute

O 0O o >

nanoma Q)

4.7 Ngiko nje sikhetse lendlela yekubasita ekwenteni ncono timphilo tabo

kuletikhatsi letimatima.

Leligama lelicindzetelwe kulomusho longenhla liluhlobo luni Iwesichasiso?

Siphawulo
Linani

Buniyo

O 0O o >

Sibaluli (1)

4.8 Ligama ‘kakhulu’ kuletheksthi lengenhla liluhlobo luni Iwesandziso?

Sandziso sesimo
Sandziso sendzawo

Sandziso sesikhatsi

o 0O o >

Sandziso sesichasiso (1)

4.9 Tigidzi leti-6 temarandi titawusebenta kutsenga emaphasela ekudla.

Ngumuphi umusho lokhombisa indlela lefanele yekugucuka kwesento

semusho longentasi sibe yimphambosi yekwentiwa?

A Tigidzi leti-6 temarandi titawusebentiswa kutsenga emaphasela
ekudla.

B  Tigidzi leti-6 temarandi titawusebentwa kutsenga emaphasela ekudla.

C Tigidzi leti-6 temarandi titawusebentiselwa kutsenga emaphasela

ekudla.

D Tigidzi leti-6 temarandi titawusetjentiswa kutsenga emaphasela (2)
ekudla.

4.10 Umsebenti lomkhulu kwaba kutfola leyo mindeni.

Ngumuphi umusho lokhomba kutsi liphimbo liyayintjintja inshokutsi yaleligama

lelicindzetelwe kulomusho longenhla?

Umsebenti wabo ulukhuni.
Babe wenta umsebenti wetandla.

Umsebenti wasesiciwini wente licala.

O 0O o >

Bafundzi benta umsebenti wesikolo. (2)

4.11 Nguyiphi lenye inchazelo vyeligama ‘kuhlobisa’ leyehlukile kulena

lelisetjentiselwe yona kulesicashunwa lesingenhla?

Kwenta kuhlanteke kungabi netibi

Kutsanyela endzaweni lokuyo

Kusebentisa emanti nawuhlanta indlu

Kufaka timbali tekwenta kube kuhle (2)

O 0w >

4.12 Ligama ‘i-SAN’ liluhlobo luni kulawa lalandzelako?

A Sinciphiso

B  l-akhronimi

C  Sifinyeto

D  Sikhuliso Q)

Grade 9 Siswati HL 23



4.13 Emalunga esive sakamdluli  ebukhosini  bakaMhaule  bakaMnisi
nesasebukhosini bemaTsonga esifundzeni saseMpumalanga nawo atfole

kwesekelwa.

Ngumuphi umusho kulelandzelako losebentise kahle timphawu tekubhala

temusho longenhla?

A  Emalunga esive sakaMdluli ebukhosini bakaMhaule, bakaMnisi
nesasebukhosini bemaTsonga esifundzeni saseMpumalanga nawo
atfole kwesekelwa.

B  Emalunga esive saKamdluli ebukhosini bakaMhaule, bakaMnisi
nesasebukhosini bemaTsonga esifundzeni saseMpumalanga nawo
atfole kwesekelwa.

C Emalunga esive sakaMdluli ebukhosini bakaMhaule bakaMnisi,
nesasebukhosini bemaTsonga esifundzeni saseMpumalanga nawo
atfole kwesekelwa.

D Emalunga esive sakaMdluli ebukhosini bakaMhaule, bakaMnisi,
nesasebukhosini bemaTsonga esifundzeni saseMpumalanga nawo (1)

atfole kwesekelwa.

4.14 Hlobo luni lesabito leligama ‘tonkhe’ kuletheksthi?

A Sabito selucobo

B  Sabitonanibhanca

C  Sabito sekukhomba

D  Sabito lesibandlululako (2)

4.15 Kubalulekileke kutsi lamaphasela ekudla ladzingeka kakhulu afinyelela ngco

lapho kunesidzingo khona.

Nguliphi ligama lelipeleke kabi kulomusho lolangenhla?

A Lamaphasela

B  Afinyelela

C  Kudzingeka

D  Kubalulekileke (2)

4.16 Kulemisho lelandzelako khetsa umusho losesikhatsini sanyalo.

A Linani lemindeni velonkhe lebalelwa etigidzini leti-7500 litawutfola
kwesekelwa ngalolusito.

B  Linani lemindeni velonkhe lebalelwa etigidzini leti-7500 latfola
kwesekelwa ngalolusito.

C Linani lemindeni velonkhe lebalelwa etigidzini leti-7500 litfola
kwesekelwa ngalolusito.

D Linani lemindeni velonkhe lebalelwa etigidzini leti-7500 litfole (1)

kwesekelwa ngalolusito.

4.17 ‘Lesikhatsi lesikuso sifuna kutsi sonkhe sibambane ngetandla kusita onkhe

emalunga emphakatsi wakitsi’ Kwasho Umphatsiswa.

Ngumuphi  umusho kulelandzelako loyinkhulumombiko  yenkhulumo

lengenhla?

A Umphatsiswa watsi sikhatsi labakuso sifuna kutsi bonkhe babambane
ngetandla kusita onkhe emalunga emphakatsi wakubo.

B  Umphatsiswa utsi lesikhatsi lesikuso sifuna kutsi bonkhe babambane
ngetandla kusita onkhe emalunga emphakatsi wakubo.

C Umphatsiswa utsite lesikhatsi labakuso sifuna kutsi sonkhe
sibambane ngetandla kusita onkhe emalunga emphakatsi wakubo.

D  Umphatsiswa watsi lesikhatsi lesikuso sifuna kutsi sonkhe sibambane
ngetandla sisite onkhe emalunga emphakatsi wakitsi. (2)

4.18 Ngekwematfuba ekutisungulela emabhizinisi alabasikati ngobe ngibo
labakhutsele kwengca labadvuna.
Lomusho longenhla ucuketse luphi luhlobo Iwenkhulumo kuleti letilandzelako?

Inkhulumo lehhungako
Inkhulumo leyinkholelolite

Inkhulumo letsatsa luhlangotsi

O 0O W >

Inkhulumomphendvulwano (2)

4.19 ‘Nasengivala, ngitawucinisekisa kutsi leminikelo isite yonkhe imindeni
lekhetfwe njengalehlukumeteke kakhulu ngaletikhatsi letimatima. Ngiyabonga’

Kwasho Creecy.
Hlobo luni Iwendzima lena lengenhla?

A Indzima lechazako
B  Indzima yekuhlola
C Indzima yenshokutsi
D

Indzima lephetsako (2)

4.20 Kulesicashunwa kuneligama ‘emangeleti’. Ngabe linayiphi inshokutsi? Khetsa

kuleti letilandzelako:

A Lisho phethilomu

B  Lisho emanti

C  Lisho i-oyili

D Lisho tikhutsati 1)

[20]

Kuphela kweSivivinyo

